
Rishikashyapaproktam Bhasmadharanamahimavarnanam

ரு’ஷிகஶ்யபப்ரோக்தம் ப⁴ஸ்மதா⁴ரணமஹிமாவர்ணநம்

(ஶிவரஹஸ்யாந்தர்க³தே பீ⁴மாக்²யே)
காஶ்யப: (உவாச) ।
ப⁴ஸ்மாப்⁴யக்ததநுர்நித்யம் பூஜயேதி³ந்து³ஶேக²ரம் ।
ப⁴ஸ்மதா⁴ரணஹீநாநாம் ப்ரஸாதோ³நைவ ஶாம்ப⁴வ:॥ 2॥
ப⁴வேஜ்ஜந்மஶதேஷ்வேவ த்³விஜஸ்யாபி விஶேஷத: ।
ப⁴ஸ்மதா⁴ரணஹீநாநாம் ஜ்ஞாநம் நைவோபஜாயதே ॥ 3॥
ஜ்ஞாநாங்க³த்வதி³த³ம் ப⁴ஸ்ம ஸ்ரு’ஷ்டமீஶேந முக்தித³ம் ।
ப⁴ஸ்மப⁴ஸ்மேதி யோ ப்³ரூயாத்ஸ து பாபை: ப்ரமுச்யதே ॥ 4॥
ப⁴ஸ்மநா பாத³பர்யந்தம் ய:ஸ்நாதி நியதம் ஸதா³ ।
ஸ து ஸந்தரதே கோ⁴ரம் ஸம்ஸாரம் து:³க²த³ம் நர:॥ 5॥
த்³விஜோ வணிக்³க்³ரு’ஹஸ்தோ² வா யதிர்வாபி வநாஶ்ரமீ ।
த்ரிகாலம் ப⁴ஸ்மநிரதோ தே³வதே³வப்ரஸாத³பா⁴க் ॥ 6॥
ப⁴ஸ்மஸ்நாந விஹீநாத்மா க்ரு’த்வா கர்மாண்யபி த்³விஜ: ।
நைவ தத்ப²லமாப்நோதி குர்வந்யத்கிஞ்சித³ப்யஸௌ ॥ 7॥
ப்ரத்யவைதி த்³விஜோ வாபி ப⁴வத்யேவ ந ஸம்ஶய: ।
ப⁴ஸ்மப்ரபா⁴வோ வேதா³ந்தை:ஸர்வதா³ ப்ரதிபாத்³யதே ॥ 8॥
அத²ர்வஶிரஸி ஸ்வைரம் ப⁴ஸ்ம ப்ரோக்தம் ஹி பாவநம் ।
ஶிரோத்³க³தமித³ம் ப⁴ஸ்மஸ்நாநமாபாத³மஸ்தகம் ॥ 9॥
அக்³நிரித்யாதி³பி⁴ர்மந்த்ரை:ஸ்நாத்வா பாபை: ப்ரமுச்யதே ।
யோ வா கோவாऽந்த்யஜோ வாபி நித்யம் ப⁴ஸ்மதநுர்ப⁴வேத் ॥ 10॥
ஸ மஹேஶப்ரஸாத³ஸ்ய பாத்ரம் ப⁴வதி நிஶ்சிதம் ।
த்³விஜோ வாப்யுத்தமாசாரோ ப⁴ஸ்மஸ்நாநவிவர்ஜித:॥ 11॥
யோ ப⁴ஸ்மதா⁴ரிணம் த்³ரு’ஷ்ட்வா நாபி⁴நந்த³தி து³ர்மதி: ।

தஸ்யோத்பத்தௌ ச ஸாங்கர்யமநுமேயம் விபஶ்சிதா ॥ 12॥
யதிர்வேதா³ந்தநிஷ்டோ²ऽபி நைவ தத்³ஜ்ஞாநமாப்நுயாத் ।
பட²ந் வா பாட²யந்வாபி நைவ தத்³ஜ்ஞாநமாப்நுயாத் ॥ 13॥
ஜீவாத்மைக்யம் பரம் ஜ்ஞாநம் ப⁴ஸ்மஸ்நாநேந ஜாயதே ।
ப⁴ஸ்மாப்⁴யக்ததநுர்நித்யம் த்ரிபுண்ட்³ரபரிசிஹ்நித:॥ 14॥
ஸ தபஸ்வீ ஸ தா³நார்ஹ:ஸர்வகர்மார்ஹகோ ப⁴வேத் ।
த்ரிணேத்ரத³யயா பாத்ரம் பவித்ரோ ப⁴வதி த்⁴ருவம் ॥ 15॥
மித்ரபூ⁴த:ஸுராணாம் ச ப⁴வத்யேவ ந ஸம்ஶய: ।
ப⁴ஸ்மதா⁴ரணஹீநோ ய: ஶிவலிங்க³ம் ஸமர்சயேத் ॥ 16॥
ந தஸ்ய பூஜாம் க்³ரு’ஹ்ணாதி மஹாதே³வ: பராங்முக:² ।
ப⁴விஷ்யதி ந ஸந்தே³ஹ: ப்ரத்யுத ப்ரத்யவைதி ச ॥ 17॥
ஸர்வதா³ஸர்வகாலேஷு ப⁴ஸ்மத்⁴ரு’க்பாவந: ஶுசி: ।
ய:ஸ்நாதி ஸ்நாநத³ஶகைர்வித்³யா பு³த்³த்⁴யாபி மாநவ:॥ 18॥
ப⁴ஸ்மஸ்நாநாதி³நிர்முக்த ஸோऽஶுசி:ஸர்வகர்மணி ।
பவித்ரம் பரமேதத்³வை ப⁴ஸ்மைவ ஶ்ருதிசோதி³தம் ॥ 19॥
ஶ்ரௌதாநலோத்³ப⁴வம் ப⁴ஸ்ம மஹாபாபநிவர்தகம் ।
முக்தித³ம் ஜ்ஞாநத³ம் பும்ஸாமக்³நிரித்யாதி³மந்த்ரிதம் ॥ 20॥
ப⁴ஸ்மத்⁴ரு’த்வைவ ஸந்த்⁴யாயாமதி⁴காரீ ந ஸம்ஶய: ।
அத்⁴ரு’த்வா யதி³ தத்³ப⁴ஸ்ம ஸந்த்⁴யாம் குர்யாத்³ த்³விஜாத⁴ம:॥ 21॥
ப⁴ஸ்மத்⁴ரு’த்வா புந:ஸந்த்⁴யாமாசரேத்ஸந்த்⁴யயோர்த்³வயோ: ।
ஶ்ராத்³த⁴ம் யஜ்ஞஸ்ததா² ஹோமோ விவாஹோபநயாதி³கம் ॥ 22॥
தே³வதாப்⁴யர்சநம் நித்யம் காம்யம் ஸ்வத்⁴யாயதர்பணம் ।
ஸர்வம் ப⁴ஸ்மத்⁴ரு’கே³வாஶு ஸர்வேஷாம் ப²லமஶ்நுதே ॥ 23॥
ஸ தபஸ்வீ ஸதா³ பாத்ரம் ஸர்வாந்த்ஸந்தாரயேந்நராந் ।
ப⁴ஸ்மதா⁴ரணமந்த்ரேண து:³க²ம் தரதி மாநவ:॥ 24॥
அஶுசிர்பி⁴ந்நமர்யாதோ³ ப⁴ஸ்மத்⁴ரு’க்பாவநோ ப⁴வேத் ।
அப⁴க்ஷ்யப⁴க்ஷணம் க்ரு’த்வா க³த்வாऽக³ம்யாமபி த்³விஜ:॥ 25॥

ப⁴ஸ்மந:ஸ்நாநமாத்ரேண ஸர்வபாபை: ப்ரமுச்யதே ।
வராஹம் மூஷகம் பா³லமுந்மத்தம் ஶ்வாநராஸப⁴ம் ॥ 26॥
ஸ்ப்ரு’ஷ்ட்வா த்³ரு’ஷ்ட்வா த்³விஜோ நித்யம் ப⁴ஸ்மஸ்நாநம் ஸமாசரேத் ।
உத³ங்கீம் ஸூதிகாம் த்³ரு’ஷ்ட்வா யஸ்தபஸ்யதி ப⁴ஸ்மநா ॥ 27॥
ப⁴ஸ்மஸ்நாநேந பாபாநாம் ராஶிர்வைப⁴ஸ்மஸாத்³ப⁴வேத் ।
ப⁴ஸ்மத்⁴ரு’க்ஸர்வதா³ பூஜ்யோ யதா²(யத:) ஶிவமயோ ஹி ஸ:॥ 28॥
ஸந்த்⁴யயோரத² மத்⁴யாஹ்நே நிஶீயே ப⁴ஸ்மத்⁴ரு’க்³ப⁴வேத் ।
ஸாசாரோऽபி து³ராசாரோ ப⁴ஸ்மத்⁴ரு’க்பாவநோ ப⁴வேத் ॥ 29॥
ப⁴ஸ்மத்ரிபுண்ட்³ரஸஹிதோ நித்யமர்சதி ஶங்கரம் ।
தேந த³த்தம் ஜலம் பத்ரம் ஸாக்ஷாத்³க்³ரு’ஹ்ணாதி ஶங்கர:॥ 30॥
ஹவ்யம் க்³ரு’ஹ்ணந்தி ச ஸுரா: கவ்யம் பித்ரு’க³ணா:ஸ்ம்ரு’தா: ।
ப⁴ஸ்மதா⁴ரணமாத்ரேண ஶம்பு⁴ஸ்தஸ்மை ப்ரஸீத³தி ॥ 31॥
ப்ரஸாத:³ (ப்ரஸந்ந:) ஶங்கரோ யஸ்மிந்முக்திஸ்தஸ்ய கரே ஸ்தி²தா ।
தா³நம் யத்³தீ³யதே தா³த்ரா யோ க்³ரு’ஹ்ணாத்யபி வை த்³விஜ:॥ 32॥
ப⁴ஸ்மதா⁴ரணமாத்ரேண உப⁴யோர்வர்த⁴தே ப²லம் ।
ப்ராத:ஸ த்யஜ்யதே விப்ரோ ப⁴ஸ்மநாऽऽபாத³மஸ்தகம் ॥ 33॥
த்ரிபுண்ட்³ரத்⁴ரு’க்ஸமஸ்தைஶ்ச சரிதைர்நிஶி பாதகை: ।
த்ரியாயுஷம் த்ரிபுண்ட்³ராங்க: ராத்ரிபாபம் வ்யபோஹதி ॥ 34॥
மத்⁴யாஹ்நேऽபி ததா² ப்ராத: பாதகை: ப்ரவிமுச்யதே ।
ஸாயங்காலே ப⁴ஸ்மதா⁴ரீ அபராஹ்ணாத³கா⁴த்ஸதா³॥ 35॥
முக்தோ ப⁴வதி கௌ³ரீஶப்ரியக்ரு’த்ஸ ப⁴விஷ்யதி ॥ 36॥
ப⁴ஸ்மாப்⁴யக்ததநுர்ப⁴வேத³த² மஹாருத்³ராக்ஷமாலாத⁴ரோ
ருத்³ராத்⁴யாயஜபாத³ர: ஶிவமஹாபஞ்சாக்ஷரே ஸாத³ர: ।
ஶ்ரீமத் த்ர்யம்ப³கபாத³பங்கஜவரே த்⁴யாயந்விமுக்தோ ப⁴வே-

த்பாபௌகா⁴த்³ப⁴வஸாக³ராத்³த⁴ர மஹாதே³வாஶ்ரயாத்³பா⁴வத:॥ 37॥
॥இதி ஶிவரஹஸ்யாந்தர்க³தே ரு’ஷிகஶ்யபப்ரோக்தம் ப⁴ஸ்மதா⁴ரணமஹிமாவர்ணநம்
ஸம்பூர்ணம் ॥
-॥ஶ்ரீஶிவரஹஸ்யம் । பீ⁴மாக்²ய:அஷ்டமாம்ஶ: । அத்⁴யாய: 9 । 2-37॥

- .. shrIshivarahasyam . bhImAkhyaH aShTamAMshaH . adhyAyaH 9 . 2-37..

Notes:

Ṛṣi Kaśyapa ரு’ஷி கஶ்யப speaks to Garuḍa க³ருட³ about BhasmadhāraṇaMahimā

ப⁴ஸ்மதா⁴ரணமஹிமா, especially in context of worship of Śiva ஶிவ.

